
 

  

             Уугуул иргэдийн стандарт 

 

Оршил 

Дэлхийн үлдсэн биологийн төрөл зүйлийн 80 хувь нь уугуул иргэдийн газар нутаг, нутаг дэвсгэрт 

байдаг. Тэд байгалийн хамгийн чухал хамгаалагчид бөгөөд байгаль хамгаалах үйлсийн гол 

хамтрагчид. Дэлхийн байгаль хамгаалах сан (WWF) нь дэлхийн өнцөг булан бүрд байгаа уугуул 

иргэдтэй хамтран дархан цаазат бүсийн менежмент, уугуул иргэдийн эрхийг хамгаалах, тогтвортой 

байгалийн нөөцийн менежмент болон нөлөөллийн бодлого хэрэгжүүлж байна.  

Уугуул иргэдийн байгаль хамгаалах үйлсэд оруулсан хувь нэмрийг үнэлэн 1996 онд Дэлхийн 

байгаль хамгаалах сан (WWF)-гаас бодлогын баримт бичиг болох “Уугуул иргэд ба байгаль 

хамгаалал”: Дэлхийн байгаль хамгаалах сан (WWF)-гийн Зарчмуудын тунхаглал”-ыг 

баталсан. Энэ нь  2008 онд Нэгдсэн Үндэстний Байгууллагаас батлагдсан Уугуул иргэдийн эрхийн 

тухай тунхаглал (UNDRIP)-д тусгагдсан байна. Дэлхийн байгаль хамгаалах сан (WWF)-гийн 

бодлого нь UNDRIP-д бүрэн тусгалаа олсон төдийгүй Хэлэлцэх асуудал 21, Биологийн олон янз 

байдлын тухай конвенц болон Олон улсын хөдөлмөрийн байгууллагын 169 (Уугуул болон омгийн 

хүн амын тухай конвенц) зэрэг олон улсын баримт бичигт уугуул иргэдийн тухай заалтууд багтсан 

байна. Энэхүү Дэлхийн байгаль хамгаалах сан (WWF)-гийн бодлогын зорилго нь: уугуул иргэдийн 

эрхийг дээд зэргээр хүндэтгэх; өөрийгөө тодорхойлох эрх болон өөрийн газар нутаг, нутаг 

дэвсгэрийн талаар шийдвэр гаргах эрхийг нь хамгаалах; байгаль хамгаалах үйлсэд уугуул иргэдтэй 

хамтран ажиллах хамтын ажиллагааны ёс суртахууны болон хууль эрх зүйн хил хязгаарыг тогтоох 

зэрэг юм.  

Мөн, Дэлхийн байгаль хамгаалах сан (WWF)-гаас Уугуул  иргэдтэй хамтран ажиллах практик арга 

замын гол чиглэлийг тодорхойлсон  “Дэлхийн байгаль хамгаалах сан (WWF)-гийн  уугуул 

иргэдийн өмнө баримтлах зарчим болон байгаль хамгааллын төсөл, хөтөлбөрийн 

менежментийн гол чиглэл” (2008) баримт бичгийг батлан гаргасан.   

Тавигдах шаардлага 

Дэлхийн байгаль хамгаалах сан (WWF) нь:  

 Бодлогын баримт бичиг болон олон улсын холбогдох баримт бичгүүдэд заагдсан уугуул 

иргэдийн эрхийн тухай багц заалтуудыг ойлгох, баримтлах;  

 Газрын төрх байдал, далайн төрх байдалд явуулах төслийг тодорхойлж эхлэхдээ тус газар 

дахь уугуул иргэдийн бүлэг, тэдгээрийг төлөөлөх байгууллага, газрын уугуул газар нутаг, 

нутаг дэвсгэр болон нөөцийг тодорхойлох;  

 Уугуул иргэдийн эрх, нутаг дэвсгэр болон тэдгээрийн нөөцөд хэрэгжүүлэх төсөл 

хөтөлбөрийн сөрөг нөлөөллийг тодорхойлон уугуул иргэдийн бүрэн оролцоотойгоор 

асуудлыг шийдвэрлэх;  

 Уугуул иргэдийн Эрх чөлөөтэйгээр, Урьдчилан мэдэгдсэн, Мэдээллээр хангагдсан албан 

ёсны зөвшөөрөл (FPIC) авах эрхийг хүндэтгэх; ба  



 Уугуул иргэдэд чиглэсэн үйл ажиллагаа нь соёлын үнэлэмжид тохирсон бөгөөд тэдгээрийн 

газар нутаг, нутаг дэвсгэрт явуулах (Уламжлалт экологийн арга ухааныг багтаасан) үйл 

ажиллагааны үр өгөөжийг тэгш хүртэх талаар харилцан тохиролцон зөвшөөрлийг авсан байх.  

Зөрчлийг бууруулах арга хэмжээ 

Авч хэрэгжүүлж буй болон төлөвлөгдөж буй үйл ажиллагаа нь уугуул иргэдэд сөрөг нөлөө учруулж 

болзошгүй эрсдэл тодорхойлогдвол Дэлхийн байгаль хамгаалах сан (WWF)-гаас тухайн эрсдэлийг 

үнэлж, эрсдэлийг арилгах эсвэл бууруулах чиглэлээр Уугуул иргэдийн төлөөллийн байгууллагаас 

Эрх чөлөөтэйгээр, Урьдчилан мэдэгдсэн, Мэдээллээр хангагдсан албан ёсны зөвшөөрөл (FPIC)-ийг 

авч үйл ажиллагааны төлөвлөгөө (жишээ нь, уугуул иргэдийн төлөвлөгөө, эсвэл "IPP" гэх)-г 

боловсруулна.  Уугуул иргэдийн төлөвлөгөө (IPP) нь илүү өргөн хүрээтэй Байгаль орчин, нийгмийн 

менежментийн төлөвлөгөө (ESMP)-ний нэг хэсэг бөгөөд үйл ажиллагааны аюулгүй байдлыг 

хангахад чиглэгдсэн болно. (Байгаль орчин, нийгмийн эрсдэлийн удирдлагын стандартыг үзнэ үү.) 


